სკოლიდან შემოსულ დანართებზე რეაგირება სოციალური მომსახურების სააგენტოში 

2019 წელს სკოლიდან და მანდატურის სამსახურიდან სააგენტოში შემოსულია 201 მომართვა: 
მომართვები შეიძლება დაიყოს რამდენიმე ჯგუფად: 1)მომართვა ბავშვზე განხორციელებულ  ძალადობაზე, 88 მომართვა (ფიზიკური, ფსიქოლოგიური, ოჯახში ძალადობის შედეგად, სექსუალური, უგულებელყოფა, იძულება, მათ შორის, ადრეული ქორწინება (35), 2)თვითდაზიანება სუიციდის მცდელობა, 12 მომართვა 3) ადიქტური ქცევა, 4 მომართვა (კომპიუტერულ თამაშები, მავნე ნივთიერების მოხმარება), 4) სკოლაში არ სიარული (55 მომართვა), მშობლის გაფრთხილების მიუხედავად, ვერ ხერხდება მშობელთან შეხვედრა, მოსწავლის სტატუსის შეჩერება, 6)არასრულწლოვანი გადამისამართებულია ფსიქოლოგთან, მაგრამ თვითონ არასრულწლოვანი, ან მშობელი უარს აცხადებენ მომსახურების მიღებაზე, 7 მომართვა. 7) რთული ქცევა  
მომართვების ყველაზე დიდი ნაწილი შემოდის თბილისის სკოლებიდან, შემდეგ იმერეთი, ქვ. ქართლი, სამეგრელო, შიდა ქართლი, აჭარა, კახეთი, სამცხე-ჯავახეთი, მცხეთა-მთიანეთი (არ შემოსულა რაჭა-ლეჩხუმიდან, გურიიდან).     
მომართვა, დანართი N2, უპირველეს ყოვლისა, უნდა იყოს სწორად შევსებული, რაც გულისხმობს:
 ბავშვის საცხოვრებელი მისამართი და მობილური (ასეთის არსებობის შემთხვევაში) უნდა იყოს დაზუსტებული.
1. ძალადობის ეჭვის წყაროს ჩამონათვალში, აღნიშნული მდგომარეობის შესაბამისად, მონიშნული უნდა იყოს  ძალადობის ნიშნებზე, ბავშვის თუ მშობლის/კანონიერი წარმომადგენლის საეჭვო ქცევაზე მიმანიშნებელი გრაფა.
 
2. ეჭვის წყაროს საფუძვლიანობის დადგენის მიზნით, მითითებული უნდა იყოს სკოლის და/ან მანდატურის სამსახურის მიერ გატარებული ღონისძიებები და ამის საფუძველზე, საფუძვლიანი ეჭვის დამასაბუთებელი ჩამონათვალიდან მონიშნული უნდა იყოს ერთ-ერთი გრაფა. 

სკოლიდან/მანდატურიდან  მომართვა  სააგენტოში უნდა შემოვიდეს ამ სახით შევსებული დანართის სახით, რათა ჩაერთოს სოციალური მუშაკი.

სკოლიდან მოსწავლის სტატუსის შეჩერების, ასევე, ფსიქოლოგთან გადამისამრთებისას მომსახურებაზე უარის მიღებასთან დაკავშირებულ მომართვაზე, სააგენტოს სოციალური მუშაკი მუშაობას დაიწყებს იმ შემთხვევაში, თუ საქართველოს ზოგადი განათლების კანონისა და საგანმანათლებლო დაწესებულების მანდატურის სამსახურის დებულების შესაბამისად, სკოლის ადმინისტრაციის პასუხისმგებელმა პირმა/ დამრიგებლმა, ან/და საგანმანათლებლო დაწესებულების მანდატურის სამსახურის ფსიქოლოგიური ცენტრის სოციალურმა მუშაკმა/ფსიქოლოგმა განახორციელეს შესაბამისი ქმედებები და მოწოდებული ინფორმაციის საფუძველზე, მშობლის მხრიდან იკვეთება უგულებელყოფა, დასაბუთებულად იკვეთება სააგენტოს სოციალური მუშაკის ჩართვის საჭიროება.   
იმ შემთხვევებში, როდესაც სკოლაში განხორციელებული ძალადობის შემთხვევაზე სააგენტო ინფორმაციას  ღებულობს არა სკოლიდან, არამედ სხვა წყაროდან, მაგ. ცხელი ხაზი და სხვ., სააგენტო გამოითხოვს ინფორმაციას სკოლის/მანდატურის/ფსიქოლოგიური ცენტრიდან.   
სკოლის ფარგლებში პედაგოგსა და მოსწავლეს შორის მომხდარი ინციდენტის, ასევე, ბულინგის და არასრულწლოვნის მხრიდან რთული ქცევის გამოვლენისას, როგორც გადაუდებლად, ისე სკოლის ყოველდღიურობაში, შემთხვევა თავდაპირვალად, განხილული უნდა იქნას შემთხვევის კონფერენციაზე პედაგოგის, მანდატურის, ამ სამსახურის სოციალური მუშაკის, ფსიქოლოგის, არასრულწლოვნის მშობლის/კანონიერი წარმომადგენლის და არასრულწლოვნის (საჭიროების შემთხვევაში) მონაწილეობით. შეხვედრა უნდა იქნას დაოქმებული და თუ დადგა სააგენტოს სოციალური მუშაკის ჩართვის საჭიროება, მომართვა, ოქმთან ერთად გადმოიგზავნოს სააგენტოში.  
გამომდინარე იქიდან, რომ სოციალური მომსახურების სააგენტოს ფსიქოლოგის სამიზნე ჯგუფს წარმოადგენენ ძალადობის მსხვერპლი/რისკის ქვეშ მყოფი ბავშვები და მათი ოჯახები, სახელმწიფო მზრუნველობის ქვეშ მყოფი ბავშვები და ბავშვები, რომელთა მშობლებიც დავობენ სასამართლოში შვილთან დაკავშირებულ საკითხებზე, სააგენტოს ფსიქოლოგი სხვა შემთხვევებში ვერ ჩაერთვება, განსაკუთრებული შემთხვევის გარდა, თანაც სააგენტოს ფსიქოლოგი ახორციელებს სამიზნე ჯგუფების ბენეფიაციარების ფსიქოლოგიური მდგომარეობის შეფასებას, კონსულტირებას, დასკვნის მომზადებას და არა თერაპიულ მომსახურებას.

